
A.L. 319 tal-2016

ATT DWAR IL-PROTEZZJONI TAL-AMBJENT
(KAP. 549)

Regolamenti tal-2016 li jemendaw ir-Regolamenti dwar Qafas 
biex tiġi permessa Deroga li tiftaħ l-Istaġun fil-Ħarifa għall-Insib 

tal-Għasafar tal-Għana

BIS-SAĦĦA tad-dispożizzjonijiet tal-artikolu 61 tal-Att dwar l-
Ambjent u l-Ippjanar tal-Iżvilupp, il-Ministru għall-Iżvilupp
Sostenibbli, l-Ambjent u t-Tibdil fil-Klima għamel ir-regolamenti li
ġejjin:-

Titolu.

L.S. 549.93

1. It-titolu ta’ dawn ir-regolamenti huwa r-Regolamenti tal-
2016 li jemendaw ir-Regolamenti  dwar Qafas biex tiġi permessa
Deroga li tiftaħ l-Istaġun fil-Ħarifa għall-Insib tal-Għasafar tal-
Għana, u dawn ir-regolamenti għandhom jinqraw u jinftiehmu ħaġa
waħda mar-Regolamenti dwar Qafas biex tiġi permessa Deroga li
tiftaħ l-Istaġun fil-Ħarifa għall-Insib tal-Għasafar tal-Għana, hawn
iżjed ’il quddiem imsejħa "ir-regolamenti prinċipali".

Jemenda r-
regolamenti 
prinċipali b’mod 
ġeneral.

2. Fir-regolamenti prinċipali, minflok il-kliem "carnet de
chasse", kull fejn jinsabu, għandhom jidħlu l-kliem "liċenza ġenerali
tal-insib tal-għasafar".

Jemenda r-
regolament 7 
tar-regolamenti 
prinċipali.

3. Fil-paragrafu (m) tar-regolament 7 tar-regolamenti
prinċipali, minflok il-kliem minn "teħtieġ lill-persuna li jkollha
liċenza" sal-kliem "minn fuq il-post tal-insib:" għandhom jidħlu l-
kliem "teħtieġ lill-persuna li jkollha liċenza sabiex, hekk kif għasfur
tal-għana jinqabad, tlibbes ċurkett li jintuża darba biss kif approvat
mit-Taqsima tar-Regolamentazzjoni għall-Għasafar Selvaġġi ma’ sieq
l-għasfur u immedjatament tirrapporta dik il-qabda fuq numru indikat
mit-Taqsima tar-Regolamentazzjoni għall-Għasafar Selvaġġi għal dak
il-għan:".

